
Patawad, Ama
NORSALIM S. HARON

Patawad po dahil sa lahat ng robot
Na nilikha ninyo ako lang

ang walang
kontrol

Isang kabiguan
Sa inyong imbensiyon.

Paumanhin po kung ayaw kong lunukin
Ang pagkaing isinubo n’yo sa akin
Hindi dahil hindi masarap kundi ayaw
Ko lang sa lasa.

Pasensiya na po kung sa lahat ng tupa
Ako ang laging huli sa uwian,
Sa lahat ng kambing ako
Ang nag-iisang
Hindi takot sa ulan.


